
ANUNCIO

APROBACION DO PLAN DE INSPECCION URBANISTICA DE OBRAS E
ACTIVIDADES DO CONCELLO DE CULLEREDO 2024-2025

A Xunta de Goberno Local, na sesiéon celebrada o dia 1 de abril de 2024, acordou
aprobar o seguinte Plan de Inspeccién Urbanistica de Obras e Actividades do
Concello de Culleredo para o periodo 2024-2025:

«PLAN DE INSPECCION URBANISTICA DE OBRAS E ACTIVIDADES DO
CONCELLO DE CULLEREDO 2024-2025

EXPOSICION DE MOTIVOS

Os plans de inspeccién son definidos no artigo 372 do Regulamento da Lei do
Solo de Galicia —-RLSG- como o documento que establece as lifas xenéricas da
actividade inspectora, e tefien por finalidade determinar os obxectivos principais e
as actuaciéns prioritarias para mellorar a calidade e a eficacia da disciplina
urbanistica ao servizo da cidadania, e garantir a obxectividade e a imparcialidade
na actuacion das entidades e organismos que a exercen.

O artigo 369 do RLSG dispon que constitie a proteccion da legalidade
urbanistica a actuacién derivada do conxunto de normas legais e
regulamentarias, incluidas as normas do planeamento urbanistico e as
ordenanzas municipais, a través da cal as administraciéns publicas competentes
exercen unha potestade regrada que as faculta para intervir na actividade dos
particulares coa finalidade de preservar a legalidade urbanistica e restablecela
cando se vulnera, e de sancionar as condutas tipificadas como infracciéns
urbanisticas.

O artigo 370 do RLSG establece que a Administracion autondmica e as entidades
locais, nas suas respectivas esferas de competencia, velaran polo cumprimento
da legalidade urbanistica, no exercicio das potestades legais que
respectivamente lles correspondan. A intervencidon administrativa no uso do solo e
na edificacion, as medidas de proteccioén da legalidade urbanistica e as relativas
ao procedemento sancionador son de exercicio inescusable para conseguir os
obxectivos enunciados na Lei 2/2016, do 10 de febreiro.

O artigo 371 do RLSG sinala que a inspeccion urbanistica é a actividade que os
6rganos administrativos competentes en materia de edificacion e uso do solo
deben realizar coa finalidade de comprobar que unha e outro se axustan ao
ordenamento urbanistico (artigo 151.1 da LSG). Corresponde as administracions
competentes para exercer a potestade de proteccion da legalidade urbanistica,
inspeccionar os actos e as omisions que poidan vulnerar a legalidade urbanistica.

Para organizar a actividade inspectora, poden elaborar plans de inspeccién que
fixen as prioridades de actuacion.

A actividade administrativa relativa a proteccion da legalidade urbanistica
comprendera, entre outras, as seguintes funciéns:

a) Inspeccionar as obras, edificacibns e usos do solo para comprobar o
cumprimento da legalidade urbanistica.

b) Constatar e denunciar todas as anomalias que se observen.

c¢) Informar sobre a adopcion de medidas cautelares, correctivas e sancionadoras
que se consideren convenientes para o mantemento da disciplina urbanistica.

d) Calquera outra funcién asesora, inspectora e de control urbanistico que lle sexa
encomendada pola autoridade da que dependan.

e) Adoptar as medidas necesarias para a restauracion da orde urbanistica
vulnerada e repoier os bens afectados ao estado anterior a producion da situacion
ilegal.

f) Sancionar os responsables das infraccidns urbanisticas.

A funcidon inspectora sera desenvolvida no ambito das suas respectivas
competencias polos concellos e polos 6rganos da Administracion autonémica
competentes en materia de disciplina urbanistica. A inspeccion urbanistica € unha
funcién de inescusable exercicio para as entidades e organismos aos cales se lles
atrible, e exercerase con observancia do principio de colaboracion entre as
diversas administracions publicas.

O artigo 372 do RLSG establece que os plans de inspecciéon son o documento
que establece as linas xenéricas da actividade inspectora, e tefien por finalidade
determinar os obxectivos principais e as actuacions prioritarias para mellorar a
calidade e a eficacia da disciplina urbanistica ao servizo da cidadania, e garantir a
obxectividade e a imparcialidade na actuacion das entidades e organismos que a
exercen.

O artigo 373 do RLSG establece as facultades do persoal adscrito a inspeccion
urbanistica, indicando que o persoal funcionario adscrito a inspeccion e vixilancia
urbanistica, no exercicio das suas funciéns, tera a consideracion de axente da
autoridade (artigo 151.2 LSG).

O artigo 374 do RLSG regula as actas de inspeccidon urbanistica,
considerandoas documentos publicos nos que se recolle o resultado dunha
concreta actuacion inspectora de vixilancia e comprobacion de feitos.

En canto ao control e inspeccion de actividades e establecementos, os artigos 82
e 83 do Decreto 144/2016, do 22 de setembro, polo que se aproba o Regulamento
unico de regulacion integrada de actividades econdmicas e apertura de
establecementos —RIAE- establecen que todas as actuacions incluidas no ambito
de aplicaciéon destas normas quedan suxeitas a accion inspectora municipal,
que pode ser exercida en calquera momento. Para tal efecto, o concello velara
polo cumprimento dos requisitos aplicables segundo a lexislacién de aplicacion.

Estara facultado para investigar e inspeccionar as instalacions, establecementos,
obras e actividades co obxecto de comprobar o cumprimento das condiciéns de
funcionamento e a adecuacibn a normativa vixente e cantos requisitos
correspondan, no marco da documentacion presentada xunto coa comunicacion
previa.

O persoal municipal adscrito & inspeccidon e vixilancia de actividades e
establecementos (RIAE), no exercicio das suas funcions, tera a consideracion de
axente da autoridade e gozara do estatuto recollido na lexislacion urbanistica. As
persoas interesadas tefien o deber de cooperacion para a comprobacién da
adecuacion das obras e actividades a normativa aplicable. As actuacions de
comprobacion e inspeccidén, asi como de vixilancia e control, axustaranse ao
disposto na lexislacion sectorial, asi como as prescricions destas normas. Malia o
anterior, no marco das competencias municipais podera requirirse, en calquera
momento, a presentacion da documentacion acreditativa do cumprimento dos
aspectos cuxo cumprimento resulte exixible de acordo coa normativa de
aplicacion. O control realizado posteriormente a presentacién da comunicacion
previa levarano a cabo os servizos municipais no xeito que determine o plan de
inspeccién aprobado polo concello, sen prexuizo da utilizacion de medios de
colaboracién publica, a través de férmulas de colaboracién interadministrativa, ou
de medios de colaboracién privada, a través das entidades de certificacion de
conformidade municipal.

A realizacién de visitas de inspeccién da actividade (RIAE) comporta a obriga de
redactar unha acta de comprobacion, sen prexuizo da tramitacion, de ser o caso,
dos correspondentes expedientes sancionadores ou de restablecemento da
legalidade urbanistica. O concello aprobara, coa periodicidade que se sinale e, en
todo caso, con caracter bianual, o plan de inspecciéon. O plan sera elaborado
polo departamento correspondente coa finalidade de articular, programar e
racionalizar as inspeccions previstas nestas normas. O seu obxecto e conclusions
tefen caracter publico, e a concrecion da programacion sera reservada.

CAPITULO | Disposicions xerais
Artigo 1. Obxecto

Este Plan de inspeccion urbanistica ten por obxecto determinar os obxectivos
principais e as actuacions prioritarias do Concello de Culleredo coa finalidade de
mellorar a calidade e a eficacia da disciplina urbanistica ao servizo dos cidadans e
de garantir a obxectividade e a imparcialidade na actuacion do Concello no ambito
da proteccion da legalidade urbanistica, tanto no relativo & supervision das obras
que se realicen como das actividades que se implanten no termo municipal de
Culleredo.

O presente Plan de inspeccion municipal regula a funcién inspectora sobre as
obras e actividades sometidas a licenza, comunicacién previa ou declaracion
responsable, coa finalidade de mellorar a calidade e eficacia na vixilancia das
funcions de control “ex post” que a normativa vixente encomenda as

Administracions locais, de acordo co establecido na Lei 2/2016, do solo de Galicia
e no Decreto 143/2016, do 22 de setembro, na Lei 9/2013, do 19 de decembro, do
emprendemento e da competitividade econdmica de Galicia, o Decreto 144/2016,
do 22 de setembro, polo que se aproba o Regulamento unico de regulacién
integrada de actividades econdmicas e apertura de establecementos, e a Lei
10/2017, do 27 de decembro, de espectaculos publicos e actividades recreativas
de Galicia.

Artigo 2. Vixencia

Este Plan tera unha duracion bianual, no periodo 2024-2025, e prorrogarase de
forma tacita ata a entrada en vigor do seguinte plan de inspeccién. Publicarase no
Boletin Oficial da Provincia e na paxina web do Concello de Culleredo, para o
xeral cofiecemento das persoas.

Realizarase unha memoria anual das actuaciéns de inspeccién e comprobacién
levadas a cabo cun resumo, estatisticas e conclusions que permitan avaliar o grao
de cumprimento e implementacién do Plan de inspeccion, en aras da sua continua
mellora.

Artigo 3. Obxectivos principais
Os obxectivos principais do presente plan de inspeccién urbanistica son:

1°. Vixiar o cumprimento da normativa urbanistica e sectorial de aplicacion as
obras realizadas e actividades implantadas neste termo municipal, evitando
molestias a terceiros ou prexuizos ao medio ambiente, sen menoscabo das
actuacions que correspondan a outras administracions publicas sectoriais no
ambito das suas competencias.

2°. Establecer unha orde de prioridades en canto as funciéns de inspeccién
velando en primeiro lugar por atender as denuncias formuladas por terceiros ou de
oficio.

3°.- Detectar a existencia de obras e actividades que se estean desenvolvendo
sen titulo habilitante municipal ou daquelas que realizasen modificacidons
substanciais sen obter un novo titulo que as lexitime.

4°, Promover o dereito dos cidadans a un medio urbano e rural adecuado para o
desenvolvemento da persoa, consonte o disposto no artigo 45 da Constitucion e
na Lei 2/2016, do 10 de febreiro, do solo de Galicia (LSG).

Artigo 4. Actuacions a realizar.

Para a consecucién dos obxectivos sinalados no artigo anterior, o Servizo
Municipal de Urbanismo coa colaboracion do Servicio de Medio Ambiente
desenvolvera, entre outras, as seguintes actuaciéns prioritarias:

a)Actuacions para evitar os ilicitos:

- Vixiar e inspeccionar as obras e actividades realizadas no termo municipal,
sometidas ao réxime de licenza, comunicacién previa ou declaracion responsable.

-Asesorar no eido xuridico-urbanistico aos cidadans no ambito das competencias
municipais en materia de urbanismo e medio ambiente.

-Formacién especifica ao persoal dos Servizos de Urbanismo, Medio Ambiente e
Policia Local con facultades de inspeccion.

b) Actuacions para restaurar a legalidade vulnerada por ilicitos:

- Investigar as infraccions.

- Tramitar os expedientes de reposicion da legalidade.

- Executar as ordes de reposicion da legalidade.

- Tramitar os expedientes sancionadores.

- Remitir os feitos constitutivos de delito ao Ministerio Fiscal.

CAPITULO Il Prioridades e criterios de actuacion.
Artigo 5. Orde de prioridades.

Debido a dificultade material de realizar a totalidade de visitas de inspeccién a que
dan lugar as obras que se realizan e as actividades desenvolvidas en todo o termo
municipal, e a insuficiencia de medios persoais no Servizo de Urbanismo, é
necesario establecer unhas prioridades e criterios de actuacion que se concretan
nos seguintes puntos.

Atendendo a gravidade da natureza da obra ou actividade que se desenvolva, ao
prexuizo causado ao interese xeral e co fin de lograr unha maior eficiencia na
utilizacion dos medios publicos, establécense unha serie de obras e actividades
prioritarias obxecto de inspeccidn polos servizos municipais, que son os seguintes:

Grao 1.- Denuncias de particulares, tendo preferencia as denuncias sobre
obras ou actividades que puidesen dar lugar a infraccidbns moi graves e graves, e
as denuncias que afecten ao dominio publico local, zonas verdes, dotacions locais
ou bens solos con algun tipo de proteccién.

Grao 2.- As obras ou actividades que xeren situacions de risco grave para o
medio ambiente, seguridade, salubridade e, con caracter xeral, para as persoas ou
os bens.

Grao 3.- Actuacions respecto de obras de edificacion de nova planta
destinadas a usos de vivenda ou distintos de vivenda, e grandes movementos de
terra que alteren a topografia natural dos terreos; e actuacions en solo rustico sen
a preceptiva licenza municipal ou sen axustarse as condicions impostas na
mesma.

Grao 4.- Expedientes referidos a obras ou actividades que fosen obxecto de
procedementos sancionadores, tendo tamén preferencia os incoados por
infraccidons moi graves e graves.

Grao 5.- As actividades sometidas a licenza municipal; actividades que fosen
obxecto dalgun procedemento de avaliacion ambiental; e actividades recollidas no
Catalogo de espectaculos publicos, actividades recreativas e establecementos
abertos ao publico da Comunidade Auténoma de Galicia, asi como as terrazas que
estes tefian instaladas tanto sobre o viario publico como sobre solo de titularidade
privada.

Grao 6.- As solicitudes particulares de visitas de inspecciéon reguladas no art.
29 da Lei 9/2013, do 19 de decembro, do emprendemento e a competitividade
econodmica de Galicia.

Artigo 6. Criterios de actuacion.

1°. Teran prioridade na tramitacién as actuaciéns que revistan perigo para a
seguridade das persoas, molestias para os cidadans, ou supofan danos ao
dominio publico local ou outros bens municipais. Darase preferencia en todo caso
as construcions que tefian perigo de caida de elementos con risco cara a via
publica ou edificacions lindeiras e que poidan causar graves danos as persoas.

2°. Teran preferencia na tramitacion, dentro de cada un dos graos, as obras ou
actividades carentes de licenza/comunicacién previa/declaracion responsable
sobre as que si a tefian, sempre que o0 seu incumprimento non constitia unha
modificacién substancial da obra ou actividade autorizada.

3°. Dentro de cada un dos graos, teran absoluta prioridade as relativas a obras
que se atopen en marcha no momento da denuncia ou da inspeccién, fronte as
que xa estean rematadas. Deberan paralizarse con caracter prioritario e urxente
as obras en curso de execucién, asi como as obras terminadas cuxo prazo de
caducidade de reaccion estea préximo a vencer, que, presuntamente, constitian
infraccion urbanistica, agas as de escasa entidade

4°, Teran preferencia, dado o seu valor histérico, artistico e a singularidade da
edificacion, as obras e actividades desenvolvidas en edificacions catalogadas polo
plan urbanistico.

5°. Teran preferencia as infraccions moi graves e graves sobre as leves, asi como
as derivadas de actividades ilegalizables sobre as legalizables. Dentro de cada
grao priorizaranse as intervencions sobre infracciéns reiteradas realizadas por
unha mesma persoa.

De conformidade co disposto nos artigos 33 e 71 da Lei 39/2015, do 1 de outubro,
do procedemento administrativo comun das administracions publicas, a
Concelleira delegada de Urbanismo podera acordar a tramitacion de urxencia e

alterar a orde de prioridades sinaladas neste Plan de inspeccion, por razéns
xustificadas de interese publico.

CAPITULO lll Desenvolvemento do Plan de Inspeccidn
Artigo 7. Vixilancia e inspeccion

O exercicio das potestades municipais de inspeccidon urbanistica de obras e
actividades implicara todas aquelas operacions de vixilancia e inspeccion dos usos
do solo no territorio para detectar as posibles infraccions, dentro do eido
competencial municipal. As actuaciéns de vixilancia complementaranse coas
investigacions necesarias para determinar os feitos constitutivos da infraccion
urbanistica, identificar os presuntos responsables e determinar as demais
circunstancias que resulten relevantes para o exercicio das potestades de
reposicion da legalidade e sancionadoras previstas na LSG.

As funciéns inspectoras levaranas a cabo persoal funcionario que tefa o caracter
de axente da autoridade. Seran, por tanto, os/as técnicos/as dos Servicios
municipais de Urbanismo e Medio Ambiente con facultades de inspeccion, asi
como dous axentes do Corpo da Policia Local que se designen pola xefatura do
Corpo. Con todo, no exercicio das suas funcions estes poderan ser auxiliados por
outro persoal funcionario.

Poderan encomendarse as funcions de inspeccién e control as entidades de
certificacion de conformidade municipal debidamente habilitadas.

Artigo 8. Tipos de inspeccion.

As inspeccions a realizar clasificanse en tres niveles de profundidade:

A) Inspeccions de nivel 1. Consisten en que o persoal funcionario inspector solicite
ao titular da obra ou actividade o titulo habilitante para a realizacién da obra ou
exercicio da actividade. No caso de actividades recreativas e espectaculos
publicos, en horario nocturno ou ditrno, tamén se comprobara o seguinte:

- Avixencia da pdliza de responsabilidade civil.

-Cumprimento do horario de apertura e peche do establecemento, asi como de
calquera actuacion especificamente autorizada.

-Cumprimento do limite de ocupacién establecido para o aforo do local.

-Comprobacion de que as terrazas dos establecementos non superen o horario
maximo legalmente establecido, nin a ocupacién autorizada.

Estas inspeccions, xa que carecen de caracter técnico, poderan ser realizadas por
calquera inspector.

B) Inspeccions de nivel 2. Consiste na verificacion da correspondencia da
documentacién técnica do titulo habilitante coa realidade inspeccionada. A
verificacion sera basica e nas actividades limitarase as medidas de seguridade
(saidas e iluminacion de emerxencia, medios de proteccion en caso de
incendios...) e o estado aparente das instalacions.

C) Inspeccions de nivel 3. Consiste nunha verificacion técnica mais profunda para
actividades e instalacions especificas.

Os tres niveis de inspeccion considéranse esenciais para os obxectivos do
presente plan.

O persoal funcionario debera cubrir unha acta de inspeccién (obras) ou acta de
comprobacion (actividades) segundo os modelos normalizados que se
establezan. As actas expediranse por duplicado e seran asinadas polo persoal
inspector e, de ser 0 caso, polas persoas antes as cales se expidan. A achega de
copia da acta equivale a sua notificacion.

Artigo 9. Procedemento de inspeccion, facultades e actas.

9.1. O procedemento de inspeccidén e control posterior de obras e actividades
pode iniciarse por calquera dos seguintes medios:

a) Denuncia dos servizos municipais: por propia iniciativa dos funcionarios con
facultades de inspeccion derivada do cofiecemento directo ou indirecto de
circunstancias, condutas ou feitos que os motiven; como consecuencia de ordes
superiores, ou mediante peticion razoada doutros servizos do Concello.

b) Denuncia de terceiros. Que debera conter o sinalado no artigo 62 da Lei
39/2015, do 1 de outubro, de procedemento administrativo comun das
administracions publicas. O denunciante tera o dereito a que se lle comunique os
tramites que se realicen e a resolucion que pofia fin ao procedemento, ou se é o
caso, a decision de non iniciar o procedemento e de arquivar as actuacions.

c) De conformidade co plan de inspeccion municipal.

d) A instancia de parte en actividades sometidas a comunicacién previa (artigo
88 RIAE). As persoas interesadas poden solicitar do concello a realizacion dunha
inspeccion de comprobacion do local ou establecemento para efectos da
comprobacion da adecuacién deste a normativa de aplicacion e do cumprimento
das condiciéns legais e técnicas da actividade. A persoa solicitante debera
presentar no concello solicitude de comprobacién.

9.2. O persoal funcionario adscrito a inspeccion e vixilancia urbanistica (artigo 373
do RLSG), no exercicio das suas funcidns, terd a consideracion de axente da
autoridade (artigo 151.2 LSG). Con tal caracter, estara capacitado para:

a) Logo de acreditacion oficial da sua condicion, acceder libremente aos predios e
obras que sexan obxecto de inspeccidon sen aviso previo, € permanecer o tempo
necesario para realizar a sua actuacién inspectora. Non obstante, cando o obxecto
da inspeccién sexa o domicilio dunha persoa ou aqueles lugares cuxo acceso
requira o consentimento do seu titular, debe obterse o seu consentimento expreso
para entrar ou, se é o caso, solicitar a autorizacion xudicial correspondente.

b) Practicar calquera dilixencia de investigacion, exame ou proba que considere
necesaria e, en particular:

1°. Solicitar que as persoas presentes no lugar inspeccionado se identifiquen ou
xustifiquen os motivos da sua presenza e informen sobre calquera circunstancia
relacionada co cumprimento da legalidade urbanistica.

2°. Solicitar a comparecencia da persoa propietaria e outras persoas
presuntamente responsables no lugar inspeccionado ou na oficina publica
designada pola persoa inspectora.

3°. Examinar os titulos administrativos habilitantes de que dispofa a persoa
promotora da actuacién inspeccionada ou que consten nos arquivos da
administracién que os outorgase.

4°, Realizar mediciéns e obter imaxes fotograficas ou en movemento, relativas a
actuacion inspeccionada.

5°. Requirir e examinar toda clase de documentos relativos ao planeamento.

c) Comprobar a adecuacion dos actos de edificacion e uso do solo & normativa
urbanistica aplicable.

d) Solicitar de todas as partes relacionadas con calquera actuacién urbanistica,
dos colexios profesionais e de calquera outro organismo oficial con competencia
na materia, canta informaciéon, documentacion e axuda material precise para o
adecuado cumprimento das suas funcions.

e) Requirir o auxilio e colaboracion tanto das forzas e corpos de seguridade do
Estado como da policia local, en funcién do disposto na sua lexislaciéon especifica.
Asi mesmo, as empresas subministradoras de auga, enerxia, gas e
telecomunicacions estan obrigadas a facilitar datos dos titulares e edificacions
obxecto de inspeccion.

Considérase obstrucion a funcién inspectora:

a) A negativa inxustificada a permitir o acceso a unha persoa inspectora
debidamente acreditada, salvo nos casos en que sexa exixible a autorizacién
xudicial e non se obtivese.

b) A negativa a exhibir a documentacién a que se refire 0 nimero anterior.

c) A incomparecencia inxustificada no lugar e data sinalados pola inspeccion
urbanistica.

d) Calquera outra actuacién que dificulte, obstaculice ou impida a inspeccion
urbanistica.

9.3. O persoal inspector, no exercicio das suas funciéns, ira provisto da
acreditacién correspondente. Para tal efecto, a autoridade competente expedira a
acreditacién oportuna en que conste, de xeito expreso e inequivoco, a sua
condicion de persoal de inspeccion e vixilancia urbanistica. A acreditacién contera
a sUa identificacion, asi como o seu caracter de axente de autoridade no exercicio
das suas funciéns, tendo dereito as persoas inspeccionadas a solicitar a exhibicién
da acreditacion nas visitas de inspeccion. Os feitos constatados polo persoal
funcionario da inspeccién e vixilancia urbanistica, no exercicio das competencias
propias en materia de disciplina urbanistica, gozan de valor probatorio e
presuncién de veracidade, sen prexuizo das probas que en defensa dos
respectivos dereitos ou intereses poidan sinalar ou achegar os/as propios/as
administrados/as. A inspeccién contara co persoal necesario para o apoio técnico
e administrativo a funcién inspectora e para o funcionamento dos seus servizos.

9.4. As actas de inspeccion urbanistica (artigo 374 do RLSG), considéranse
documentos publicos nos que se recolle o resultado dunha concreta actuacién
inspectora de vixilancia e comprobacion de feitos. Sen prexuizo das
especialidades de cada tipo de acta, nelas reflectiranse os seguintes datos:

a) Data, hora e lugar da actuacion inspectora.

b) Identificacién e sinatura da persoa inspectora que a subscribe e das outras
persoas presentes na actuacion.

c) Nome, apelidos, numero do documento nacional de identidade e domicilio da
persoa ou persoas coas que se entenden as actuacions e o caracter da
representacion co que intervenen, sexan promotores, propietarios, construtores,
técnicos ou representantes legais dos mesmos.

d) Identificacion da obra ou uso obxecto da inspeccion.

e) Descricion dos feitos constatados na actuacién, sucintamente expostos.

f) Manifestacions efectuadas polas persoas presentes na actuacion.

g) Calquera outra documentacién relacionada co obxecto da inspeccion.

A sinatura da acta de inspeccion urbanistica por parte das persoas relacionadas
no numero 1.c) do artigo 374 do RLSG non implica aceptar o seu contido. En todo
caso, a negativa inxustificada a asinala non supora, en ningun caso, paralizacién
ou arquivo das posibles actuacions seguintes motivadas polo seu contido.
Entregarase copia da acta, asinada ou non pola persoa interesada, ao
responsable co que se entendesen as actuacions. En ausencia de persoas coas
que poidan entenderse as actuacidons, ou no caso de negarse a recibila,
levantarase acta facendo constar expresamente este aspecto, e remitirase, con
constancia da sua recepcion, a persoa promotora, a persoa propietaria do predio,
a persoa a cargo da construcion, e a persoa ou persoas responsables da direccion
de obra ou a cargo da actividade inspeccionada, para que no prazo de dez dias
poidan alegar e presentar os documentos e xustificacions que consideren
pertinentes, sen que en ningun caso se paralicen as actuacions.

As actas levantadas polo persoal da inspeccion e vixilancia urbanistica no
exercicio das competencias propias en materia de disciplina urbanistica que
cumpran os requisitos indicados no presente artigo tefien valor probatorio e

presuncion de veracidade respecto dos feitos que se reflictan nelas e que fosen
constatados directamente polo persoal inspector, sen prexuizo das probas que en
defensa dos respectivos dereitos e intereses poidan sinalar ou achegar as propias
persoas interesadas. Os feitos que figuren nas referidas actas daran lugar a
actuacion de oficio do érgano urbanistico competente.

9.5. A realizacion de visitas de inspeccion da actividade (RIAE) comporta a obriga
de redactar unha acta de comprobacion, sen prexuizo da tramitacion, de ser o
caso, dos correspondentes expedientes sancionadores ou de restablecemento da
legalidade urbanistica.

Artigo 10. Resultado das inspecciéns

Efectuadas as actuaciéns de inspeccién no marco do procedemento de control
posterior, 0s servizos municipais emitiran informe, que podera ser:

a)Favorable, como consecuencia da comprobacibn da correccion da
documentacioén técnica e o axuste das obras ou da actividade a esta.

b)Con deficiencias, cando das deficiencias observadas a resultas da acta de
inspeccion e, de ser o caso, dos informes técnicos que se emitan, derive a
existencia de incumprimentos normativos corrixibles mediante a imposicion de
condiciéns para adaptar, completar ou eliminar aspectos que non requiran da
elaboracion de nova documentacion técnica ou cando, de requirila, estas non
comporten una modificacion substancial, nos termos establecidos na lexislacion de
aplicacion. Transcorrido o prazo de emenda farase nova visita de inspeccion da
cal se levantara a correspondente acta en que se determinara a correccion das
condicions da actividade.

c) Desfavorable, cando, como consecuencia dos informes técnicos emitidos, se
pona de manifesto a existencia de incumprimentos normativos que excedan o
sinalado na alinea anterior.

A finalizacion do procedemento de control posterior de actividades realizarase por
resolucion administrativa do érgano competente, que debe ser notificada a persoa
titular da actividade ou do establecemento. A resolucion recollera o resultado do
control efectuado, asi como a imposicién das medidas correctoras derivadas deste
e a necesidade de iniciar, de ser o caso, o procedemento de declaracion de
ineficacia. Todo isto sen prexuizo da tramitacion dos correspondentes
procedementos de reposicion da legalidade urbanistica e sancionador.

CAPITULO IV Outros procedementos ou actuacions a realizar

Artigo 11. Procedementos de reposicion da legalidade urbanistica, execucion
forzosa e sancionadores.

A vista do resultado das inspecciéns realizadas, poderan incoarse e tramitarse os
expedientes de reposicién da legalidade urbanistica de obras ou actividades que

procedan de conformidade co disposto nos artigos 152 a 156 da LSG, arts. 369 e
ss do RLSG, e art 90 RIAE.

Deberan incoarse e tramitarse, no seu caso, os expedientes de ordes de
execucion, execucion forzosa, e sancionadores que procedan por infraccions
urbanisticas e infraccions en materia de actividades da Lei 9/2013, de
conformidade co disposto nos artigos 157 a 164 da LSG, arts. 383 e ss e 396 do
RLSG, e art. 91 RIAE.

Remitirase ao Ministerio Fiscal as actuacions que puidesen ser constitutivas de
delito. En virtude do artigo 397 do RLSG, asi como do artigo 56 do RDL 7/2015, do
30 de outubro, cando con ocasion da tramitacion dun procedemento sancionador
que se instria por infraccion urbanistica se desprendan indicios de que o feito
puidese ser constitutivo de ilicito penal, poranse en cofiecemento do Ministerio
Fiscal, para os efectos da exixencia das responsabilidades de orde penal en que
puidesen incorrer os infractores. A tramitacion do expediente sancionador
suspenderase ata que o Ministerio Fiscal comunique que non procede actuacion
penal ou se dite resolucion xudicial firme.

Artigo 12. Colaboracion entre administracions publicas.

A Administracién autondmica facilitara as entidades locais e estas, pola sta vez, a
aquela, a informacion e a colaboracion que respectivamente soliciten para a
proteccién da legalidade e a adopcion das medidas de disciplina necesarias. En
todo caso, os concellos e a Administracion autonémica notificaranse mutuamente
todas as resoluciéns que ponan fin aos procedementos de reposicion da
legalidade urbanistica e sancionadores.

Asi mesmo, os concellos poderan solicitar da correspondente deputaciéon
provincial, de conformidade co disposto na normativa vixente en materia de réxime
local, o asesoramento e cooperacion necesarios para o cumprimento das suas
obrigas urbanisticas.

Co fin de reforzar a eficacia dos actos en materia de disciplina urbanistica, as
administracions competentes procuraran a coordinacion da sua accion
administrativa co Rexistro da Propiedade, mediante a utilizacion dos mecanismos
establecidos na lexislacion vixente en materia de inscricion e anotacion preventiva
de actos de natureza urbanistica, sen prexuizo das funciéns que o ordenamento
xuridico recofiece aos notarios e rexistradores.

O Concello de Culleredo colaborara activamente con todas as administraciéns
publicas co obxectivo de velar polo cumprimento da normativa urbanistica e
sectorial de aplicacion, nos termos establecidos no artigo 3 da Lei 40/2015, do 1
de outubro, de réxime xuridico do sector publico. En particular, colaborara coa
Axencia de Proteccion da Legalidade Urbanistica da Xunta de Galicia.

Artigo 13. Entrada en vigor do Plan de Inspeccién.

O Plan de Inspeccién entrara en vigor unha vez aprobado polo érgano municipal
competente, sen prexuizo da sua publicacion no Boletin Oficial da Provincia de A
Corufia e no taboleiro de edictos da sede electrénica municipal.

Os Servizos Municipais de Urbanismo e Medio Ambiente poderan ditar as
instrucions e ordes de servizo que resulten necesarias para a mellor execucion
deste Plan de inspeccion, nos termos establecidos no artigo 6 da Lei 40/2015, do
1 de outubro, de réxime xuridico do sector publico.»

O que se publica aos efectos oportunos.

Culleredo, a data da sinatura dixital
O alcalde
(asinado dixitalmente)

RIOBOO CASTRO, JOSE RAMON
Alcalde-Presidente
03/04/2024 14:10

